
2004-ᒥ ᓄᓇᓕᕆᓂᕐᒧᑦ ᐊᑑᑎᔪᒃᓴᒫᖅ 
ᓴᓂᐊᓂ ᑲᖏᖠᓂᐅᑉ, ᑭᕙᓪᓕᖅ, ᓄᓇᕗᑦᒥ 
 
ᕿᓂᕈᑎᒃᓴᖅ ᐅᔭᕋᒃᓴᓕᕆᓂᕐᒧᑦ ᓴᓂᐊᓂ ᑲᓕᖠᓂᐅᑉ ᓄᓇᖓᑕ 
 
ᐅᑯᐊ 4579 Nunavut Ltd.-ᑯᑦ ᐊᒻᒪᓗ ᑲᑐᔾᔨᖃᑎᖏᑦ ᐱᓕᕆᖃᑎᒌᑦᓯᐊᐸᒃᑐᑦ ᓇᓂᓯᒐᓱᐊᖅᑏᑦ 
ᐊᑑᑎᓂᖃᕈᓐᓇᕐᑐᓂᒃ ᑮᓇᐅᔾᔭᒃᓴᐅᑎᒃᓴᓂᒃ ᐱᑕᓕᖕᓂᒃ ᑲᓇᖕᓇᖓᓂ ᑲᓇᑕᐅᑉ. ᐅᕙᓂ 2001-ᒥ 
ᐱᒋᐊᓚᐅᖅᓯᒪᒐᑦᑕ ᐅᔭᕋᒃᓴᖅᓯᐅᖅᓱᑕ ᐊᑑᑎᓂᖃᕈᓐᓇᕐᑐᕐᑕᓕᖕᓂᒃ ᓴᓂᐊᓂ ᑲᖏᖠᓂᐅᑉ ᐊᒻᒪᓗ 
ᐅᒃᐱᕈᓱᒃᑲᑦᑕ ᐱᑕᖃᕆᐊᖓᓂᒃ ᐱᐅᔪᒃᓴᔭᓂᒃ ᓯᓚᕐᔪᐊᓗᒃᑖᒥ ᓇᓂᔭᐅᓲᓂᒃ. ᐅᑯᐊ ᑲᑉᐸᓂᖁᑎᕗᑦ 
ᐱᓕᕆᖃᑎᖃᕈᒪᓪᓗᑎᒃ ᓄᓇᓕᖕᓂᒃ ᑕᒫᓂ ᐊᑑᑎᔪᒪᖕᒪᑕ, ᓄᓇᓖᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ 
ᒐᕙᒪᒃᑯᖏᓐᓂᒃ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᕐᒥᒃ ᐊᑑᑎᓂᖃᑦᑐᐃᓐᓇᐅᖁᓪᓗᒋᑦ ᐱᓕᕆᐊᒃᓴᓄᑦ 
ᐱᐅᔪᒃᓴᖅᑕᓕᖕᓄᑦ ᓇᓂᔭᐅᓯᒪᔪᓄᑦ ᐊᒃᑐᕐᑕᐅᖁᓇᖏᒻᒪᑕᓗ ᐊᑲᐃᑦᑐᓂᒃ ᑕᒪᒃᑯᓄᖓᖓᔪᓄᑦ ᐱᔪᓂᒃ 
ᓄᓇᒥᐅᑕᓅᖓᔪᓄᑦ ᓂᕐᔪᑎᓄᑦ, ᐃᓄᖕᓄᑦ ᐊᒻᒪᓗ ᓄᓇᒧᑦ. 
 
ᑐᒃᓯᕌᕗᑦ ᐊᐅᓚᑦᓯᔾᔪᑎᒃᓴᕗᑦ ᑕᒪᐅᖓ ᓄᓇᒧᑦ ᐱᔪᓐᓇᕈᑎᖃᕆᐊᖃᒻᒪᑕ ᓚᐃᓴᓂᒃ ᐊᑑᑎᓂᐊᕐᑐᓂᒃ 
ᓱᖁᐃᔭᐃᔾᔪᑎᒃᓴᓂᒃ ᐱᑕᖃᒻᒪᖔᖅ ᐊᑑᑎᔪᒃᓴᓂᒃ ᑮᓇᐅᔾᔭᒃᓴᐅᑎᒃᓴᓂᒃ ᖄᖓᓂᒃ ᓄᓇᖁᑖᑦᑕ ᐃᓄᐃᑦ 
ᐊᒻᒪᓗ ᓄᓇᐅᑉ ᐃᓗᐊᓂ ᓄᓇᖃᕈᑕᐅᔪᑎᒍᑦ ᐃᓗᐃᑦᑐᓈᖅᓯᒪᔪᑎᒍᑦ ᓄᓇᓕᕆᔾᔪᑎᑦ ᒪᓕᒃᑕᐅᑎᓪᓗᒋᑦ 
ᓄᓇᖑᐊᕐᑎᒍᑦ ᒫᓂ NTS map sheets 55 J, N, ᐊᒻᒪᓗ O-ᒥ. ᐸᕐᓇᑕᕗᑦ ᐊᐅᓚᑦᓯᔾᔪᑎᒋᔪᒪᓪᓗᑎᒍ 
ᖃᐅᔨᓴᕐᓂᖅ ᓄᓇᒥᒃ, ᑲᐃᕗᖅᑏᑦ ᐃᑰᑕᖅᑏᑦ, ᓄᓇᓕᕆᔾᔪᑎᓄᑦ, ᐅᔭᖃᓂᒃ ᐊᒻᒪᓗ ᐆᒃᑐᕋᖄᖅᑕᐅᒋᐊᓕᖕᓂᒃ 
ᐊᒻᒪᓗ ᓄᓇᖑᐊᓕᕆᔾᔪᑎᓂᒃ ᑕᒪᒃᑯᐊ ᓯᕗᓪᓕᐅᓲᑦ ᐊᒃᑐᐃᓲᑦ ᐊᒃᐸᓯᖕᓂᓖᑦ ᐊᕙᑎᓕᕆᓂᕐᒨᖓᔪᑦ. 
 
ᐱᒋᐊᖅᑎᑦᓯᔪᒪᔪᒍᑦ ᐊᐅᓚᑦᓯᒍᑎᒃᓴᑎᓐᓂᒃ ᖃᓂᒋᔮᓂ ᐅᕙᓂ March 1, 2004-ᒥ ᐊᒻᒪᓗ ᓄᓇᓕᕆᔨᕗᑦ 
ᑲᖏᖠᓂᕐᒦᓂᐊᕐᑐᑦ. ᐊᐅᓚᑦᓯᔾᔪᑎᒋᓂᐊᕐᑕᕗᑦ ᖁᓕᒥᒎᓕᒃᑰᖃᑦᑕᕐᓗᑎᒃ ᓯᓚᑖᓂ ᑲᖏᖠᓂᐅᑉ. ᐊᑑᑎᑎᑕᕗᑦ 
2004-ᒥ ᐱᓕᕆᐊᒃᓴᓕᕆᔾᔪᑎᑦᑎᒍᑦ ᐱᔭᕇᖅᑕᐅᓂᐊᕐᑐᑦ ᐱᕙᓪᓕᐊᓂᖃᑦᑎᑕᐅᓗᑎᒃ, ᐱᔭᕇᖅᕕᒃᓴᖃᖅᓱᑕᓗ 
ᐅᕙᓂ November 2004-ᒥ. ᐅᕙᓂ 2005-ᒥ ᐊᐅᓚᑦᓯᔾᔪᑎᒃᓴᕗᑦ ᓯᕗᖓᒍᑦ ᐸᕐᓇᓯᒪᔪᑦ ᑕᐃᒪᓐᓇᓴᐃᓐᓇᖅ 
ᐱᕙᓪᓕᐊᓗᒋᑦ. 
 
ᕿᓚᒥᒃᑯᑦ ᒥᑭᔫᑎᓂᒃ ᐅᓪᓕᕕᖃᖃᑦᑕᕐᓂᐊᕐᑐᑦ ᓄᓇᓂ ᓯᑕᒪᑦ ᐱᓕᕆᔪᑦ ᐅᓪᓗᐃᑦ ᖁᓕᑦ ᐊᑑᑎᑎᓪᓗᒋᑦ 
ᑕᒪᒃᑯᓄᖓᖓᔪᑦ ᑕᐃᒪᓐᓇ ᐱᕙᓪᓕᐊᓂᖃᓪᓗᑎᒃ; ᐊᓱᐃᓪᓛᒃ ᑕᐃᒪᐃᓐᓂᐊᕐᐸᑕ ᐋᖀᓯᒪᒋᐊᖃᓐᓂᐊᕐᑐᒍᑦ 
ᓇᑉᐸᖅᓯᒪᔪᓂᒃ ᐅᓪᓕᕕᒃᓴᓂᒃ ᒥᑭᔫᑎᓂᒃ. ᐊᒻᒪᓗ ᑕᒪᕐᒥᒃ ᐅᓪᓕᕕᐅᖃᑦᑕᕐᓂᐊᕐᑐᑦ ᑲᓇᑕᐅᑉ ᓄᓇᖁᑖᓂ 
ᐊᒻᒪᓗ ᑕᒪᒃᑯᐊ ᐊᑑᑕᐅᓂᐊᓕᕋᐃᑉᐸᑕ ᓄᓇᓕᕆᔾᔪᑎᖃᓪᓗᑎᒃ ᐱᔪᓐᓇᕈᑎᓂᒃ ᓚᐃᓴᓂᒃ ᓯᕗᖓᒍᑦ 
ᐱᓯᒪᖄᖃᑦᑕᕆᐊᖃᓐᓂᐊᖅᓱᑎᒃ ᓴᓇᔪᖃᓚᐅᖏᓐᓂᖓᓂ ᐃᓂᒃᓴᓂᒃ. 
 
ᐅᑯᐊ 4579 Nunavut Ltd.-ᑯᑦ ᐊᒻᒪᓗ ᑲᑐᔾᔨᖃᑎᖏᑦ ᑕᒪᒃᑯᓄᖓᖓᔪᓄᑦ ᐅᔭᕋᒃᓴᖅᓯᐅᖅᑏᑦ  
ᓇᒥᑐᐃᓐᓇᖅ ᐱᓕᕆᕙᒃᑐᑦ ᐃᓗᐊᓂ ᓄᓇᕗᑦ ᐊᒻᒪᓗ ᓄᓇᑦᓯᐊᕐᒥ. ᐃᓕᑕᕆᔭᐃᓐᓇᕗᑦ ᑕᒪᒃᑯᓄᖓᖓᔪᓄᑦ 
ᐃᒫᑐᐃᓐᓈᖏᓐᓇᑦᑕ ᐱᓕᕆᐊᑦᑎᒍᑦ ᐅᔭᕋᒃᓴᖅᓯᐅᕐᑎᐅᓂᕐᒧᑦ ᐱᒃᑯᔾᔭᕗᑦ ᐊᒻᒪᓗ ᐅᔭᕋᒃᓴᖅᓯᐅᕈᑎᑦᑎᒍᑦ 
ᐱᓕᕆᔾᔪᑎᒋᕙᒃᑕᕗᑦ ᐊᐅᓚᓂᖃᑦᓯᐊᕐᑐᐃᓐᓇᐅᒋᐊᓖᑦ ᐃᓄᓯᕐᓅᖓᔪᑦ ᐊᒻᒪᓗ ᐊᕙᑎᑦᑎᓐᓅᖓᔪᑦ 
ᑕᒪᕐᒥᒃ ᐅᔾᔨᕆᑦᓯᐊᖅᑕᐃᓐᓇᕆᑦᓯᐊᕋᓱᐊᖅᓱᒋᑦ ᐱᓕᕆᐊᑦᑎᒍᑦ. 

